
Impormasyon ara sa mga magulang at tagapag-alaga
Maaaring ang estudyante ay interesadong mag-aral sa unibersidad, magkaroon ng partikular na karera sa kanilang isip na kabibilangan ng karagdagang edukasyon at pagsasanay, o nagbabalak magtrabaho makaraang matapos ng pag-aaral. May malawak na hanay ng mga opsyon para sa mga estudyante sa Year 11 at 12 na nagbibigay ng maraming landasin patungo sa unibersidad, pagsasanay at pagtatrabaho.

Mga opsyon sa kurso at programa para sa mga estudyante sa Year 11 at 12

	Mga opsyon
	Paglalarawan

	Mga kursong ATAR (ATAR courses)
	Ang mga kurso ng Australian Tertiary Admissions Rank (ATAR) kraniwan ay nakapokus sa pag-aaral na akademiko. Ang mga estudyanteng gustong makatamo ng ATAR ay kailangang magkumpleto ng minimum ng 4 na mga kursong ATAR sa Year 12. Bagama't karaniwang isinasagawa para maka-access sa pag-aaral sa unibersidad, ang mga kursong ATAR ay napakagaling na paghahanda rin para sa isang hanay ng mga landasin matapos ang pag-aaral, kabilang ang vocational na pagsasanay.

	Mga pangkalahatang kurso (General courses)
	Ang mga kursong ito, unang-una, ay inilaan para sa mga estudyante na karaniwan ay gustong pumasok sa karagdagang vocational na pagsasanay o magtrabaho matapos ang pag-aaral. Ang mga pangkalahatang kurso ay walang itinakdang panlabas na eksaminasyon tulad ng mga kursong ATAR, ngunit mayroong isang sapilitang itinakdang panlabas na gawain sa Year 12 na katumbas ng 15% ng pangkalahatang pagtasa sa estudyante. Maaaring gamitin ng mga estudyante ang ilang pangkalahatang kurso bilang bahagi ng isang alternatibo, o enabling, na landasin para makapasok sa ilang mga kurso sa unibersidad.

	Mga pambatayang kurso (Foundation courses)
	Idinisenyo para sa mga estudyante na kailangan ng suporta para makamit ang mga minimum na istandard para sa pagbasa’t pagsulat (literacy) at o karunungang bumilang at magtuos (numeracy) bago magtapos ng Year 12. Ang mga kursong ito ay nagbibigay ng pagtuon sa mga kasanayan sa pagbasa’t pagsulat at karunungang bumilang at magtuos, praktikal na karanasan na kaugnay sa trabaho at ang oportunidad na magkaroon ng mga kasanayang personal na mahalaga para sa buhay at trabaho.
Ang mga pambatayang kurso ay walang mga eksaminasyon, mayroong isang sapilitang itinakdang gawain sa Year 12 na katumbas ng 15% ng pagtasa ng paaralan para sa kurso.

	Mga kwalipikasyong VET (VET qualifications)
	Nagkukumpleto ang mga estudyante ng kinikilala sa bansang kwalipikasyon sa edukasyong vocational at pagsasanay (vocational education and training – VET). Ang VET ay nagpapaunlad sa mga kasanayan at kaalaman, at para sa lugar ng trabaho. Maaaring gamitin ng mga estudyante ang mga kwalipikasyong VET para maibilang tungo sa pagkamit ng Western Australian Certificate of Education (WACE).



	Mga programang pinagtibay (Endorsed programs)
	Ang mga programang pinagtibay ay nag-aalok ng pag-aaral sa pamamagitan ng mga aktibidad na hindi saklaw ng mga kursong WACE o ng programang VET. Ang mga programang pinagtibay ay para sa mga estudyanteng nagnanais sumali sa mga programang inihahatid sa iba’t ibang mga paaralan, lugar ng trabaho, unibersidad at mga organisasyong pangkomunidad.Maaaring ihatid ang mga programang pinagtibay bilang bahagi ng kurikulum ng paaralan o bilang mga aktibidad na extra-curricular at maaaring gamitin ang mga ito ng mga estudyante para maibilang tungo sa pagkamit ng WACE.

	Mga pangunang kurso (Preliminary courses)
	Idinisenyo ang mga pangunang kurso para sa mga estudyanteng natukoy na may kahirapang matuto at/o may intelektwal na kapansanan. Ang mga kursong ito ay nagbibigay ng mga opsyon para sa mga estudyanteng hindi maka-access sa ATAR, mga nilalaman ng kursong General o Foundation na may pag-aakma at/o mga kondisyon para sa kapansanan.
Ang mga pangunang unit ay hindi aambag sa pagkamit ng WACE.

